         «Черноморьеса шойччан лагеръяс дасьӧсь примитны Коми Республикаысь челядьӧс»

        «Таво Анапа, Туапсе каръяслӧн саридзвывса лагеръясын да Ростов-на-Дону карын шойччасны  вит сюрс гӧгӧр челядь. Шойччан базаяссӧ бӧрйисны зільӧмӧн сы могысь, медым челядь шойччисны колана ногӧн. Видзӧдісны унатор вылӧ: жыръяслӧн да гожйӧдчанін-купайтчанінъяслӧн ногтуй, санитарнӧй да пӧжарысь видзчысян юалӧм, мутас дӧзьӧритӧм вылӧ,- тӧдчӧдіс Коми Республикаса йӧзӧс велӧдан министр Владимир Шарков.- Прӧверка нуӧдігӧн эз тыдовтчыны некутшӧм торкалӧмъяс, став миян юалӧм вылӧ пырысь-пыр вӧлі сетӧма колана вочакыв. Сёрнитны кӧ Министерство йылысь, тайӧ юалӧм бӧрся видзӧдӧмыс миянӧн пӧртсьӧ олӧмӧ быд лун. Дзоньвидзалун видзан гожся кампания дырйи ми кӧсъям нӧшта ӧтчыдысь ветлыны миян республикаса да республикасайса дзоньвидзалун бурмӧдан став базаӧ».

                Коми Республикаса йӧзӧс велӧдан министр Владимир Шарков да сійӧс вежысь Дмитрий Беляев прӧверитісны челядь лагеръяслысь дасьлунсӧ, кодъяс пырӧны Черноморскӧй берег дорӧ, видзӧдлісны лагеръяслысь подувсӧ, сёрнитісны лагерса уджалысьяскӧд да воспитательяскӧд, кодъяс  колльӧдӧны челядьӧс шойччанінъясӧ.

          *** Дзоньвидзалун бурмӧдан кампания заводитчис рака тӧлысьӧ, лунвылӧ мунісны нин уна челядь  - тайӧ  челядь керкаысь да интернатъясысь ныв-зонпосни, а сідзжӧ пикӧ воӧм челядь. 

